
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ՄԻՋԵՎ ՆԱԽԱՏԵՍՎՈՂ «ՍԵՅՍՄԻԿ ԱՆՎՏԱՆԳՈՒԹՅԱՆ ԲԱՐԵԼԱՎՄԱՆ ԾՐԱԳԻՐ» ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐԻ ՆԱԽԱԳԾԻ (ԱՅՍՈՒՀԵՏ՝ ՀԱՄԱՁԱՅՆԱԳԻՐ, ՆԱԽԱԳԻԾ) ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
       
	 1. ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	04.09.2024թ.

	
	1111/46622-24

	Հայաստանի Հանրապետության և Ասիական զարգացման բանկի միջև նախատեսվում է կնքել «Սեյսմիկ անվտանգության բարելավման ծրագիր» դրամաշնորհային համաձայնագիրը այսուհետ՝ Համաձայնագիր: Համաձայնագրի նախագծով նախատեսվում է Բանկի կողմից ճապոնական JFPR հիմնադրամից  Հայաստանին տրամադրել 3 մլն. դոլարի չափով դրամաշնորհային միջոցներ՝ Համաձայնագրով նախատեսված Ծրագրի իրականացման համար:
Ծրագրի նպատակն է Հայաստանում բարելավել կլիմայական պայմաններին համապատասխանող, ծախսարդյունավետ, կայուն քաղաքաշինությունը և աղետներին դիմակայուն դպրոցների միջավայրը:
Ծրագիրը բաղկացած է հետևյալ բաղադրիչներից՝ աԱրմավիրի մարզի Ոսկեհատի միջնակարգ դպրոցի վերակառուցում, բսեյսմիկ աղետին դիմակայուն ենթակառուցվածքի և ռիսկի կառավարման կարողությունների ուժեղացում,գ սեյսմիկ անվտանգության, կլիմայի փոփոխության և բնապահպանական դիմակայության մասին իրազեկվածության բարձրացում:
Հաշվի առնելով վերոնշյալ՝ արտաքին գործերի նախարարությունը՝  «Միջազգային պայմանագրերի մասին» օրենքի 5-րդ հոդվածի հիմքով, նպատակահարմար է գտնում «Սեյսմիկ անվտանգության բարելավման ծրագիր» դրամաշնորհային համաձայնագրի ստորագրումը:
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	
	

Ընդունվել է
ի գիտություն:

	 2. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	16.10.2024թ.

	
	//41334-2024

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Նախագծում առկա են Հայաստանի Հանրապետության օրենսդրությանը հակասող դրույթներ։
Մասնավորապես Նախագծի 3-րդ հոդվածի 3.03 մասի համաձայն՝ Բացառությամբ այն դեպքերի, երբ ԱԶԲ-ն այլ կերպ կհամաձայնվի, Ստացողը գնում է կամ պարտավորեցնում է ֆինանսավորվեն դրամաշնորհային միջոցների հաշվին իրականացվող գնումները՝ սույն Դրամաշնորհային համաձայնագրի 3-րդ հավելվածի դրույթներին համապատասխան։
Նախագծի 3-րդ հավելվածի 2-րդ մասի «a» կետի համաձայն՝ Ստացողն ապահովում է կամ պարտավորեցնում է ՀՏԶՀ-ին ապահովել, որ ապրանքների, աշխատանքների և ծառայությունների գնումներն իրականացվեն Գնումների քաղաքականության և Գնումների վերաբերյալ ԱԶԲ կարգավորումների համաձայն: 
Վերոնշյալ դրույթները հակասում են «Գնումների մասին» օրենքի 5-րդ հոդվածի 1-ին մասի 19-րդ կետին, համաձայն որի՝ ՀՀ Կառավարությունն է հաստատում միջազգային պայմանագրերով նախատեսված ֆինանսական միջոցների հաշվին կազմակերպվող գնման գործընթացների առանձնահատկությունները։ 
Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	



Ընդունվել է
 ի գիտություն: 

	3. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	

	
	

	Հայաստանի Հանրապետության և Ասիական զարգացման բանկի միջև «Սեյսմիկ անվտանգության բարելավման ծրագիր» (այսուհետ՝ Ծրագիր) դրամաշնորհային համաձայնագրի նախագծին (այսուհետ՝ Նախագիծ) կից ներկայացված փաստաթղթերում առկա են դրույթներ, որոնք կարող են հանգեցնել ՀՀ պետական բյուջեից լրացուցիչ ծախսերի անհրաժեշտության: Մասնավորապես՝ «Սեյսմիկ անվտանգության բարելավման ծրագիր» ձեռնարկի «C. Ֆինանսիստի կողմից կազմված ծախսերի մանրամասն նախահաշիվ» գլխի 7-րդ աղյուսակում (էջ՝ 10-րդ) նշված է, որ Ծրագրի ֆինանսավորման համար անհրաժեշտ ծախսերը կազմում են 6 մլն ԱՄՆ դոլար, որից 3 մլն ԱՄՆ դոլարը ֆինանսավորելու է ՀՀ կառավարությունը։ 
Միաժամանակ Նախագծում եկամուտների նվազեցում նախատեսող դրույթներ առկա չեն:
	
	[bookmark: _GoBack]Ներկայացված համաձայնագիրը ՀՀ-ի համար ենթադրում է լրացուցիչ ֆինանսական պարտավորություններ, ուստի առաջարկում ենք  նախատեսված դպրոցի շինարարության համար անհրաժեշտ գումարների՝ Կառավարության կողմից ֆինանսավորվող մասը ՏԿԵՆ կողմից դիտարկել ՀՀ Կառավարության 2021-2026թթ․ ծրագրի առաջնահերթություն համարվող դպրոցաշինության ծրագրի իրականացման համար ՀՀ պետական բյուջեով նախատեսվող միջոցների շրջանակներում։

	 4. ՀՀ ՊԵՏԱԿԱՆ ԳՈԻՅՔԻ ԿԱՌԱՎԱՐՄԱՆ ԿՈՄԻՏԵ
	02.09.2024թ.

	
	ԳՍ/27.1/28210-2024

	 Հայտնում ենք, որ Հայաստանի Հանրապետության և Ասիական զարգացման բանկի միջև «Սեյսմիկ անվտանգության բարելավման ծրագիր» դրամաշնորհային համաձայնագրի նախագծով, ինչպես նաև դրան առնչվող փաստաթղթերի փաթեթով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է
ի գիտություն:

	 5. ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅՈՒՆ
	03.09.2024թ.

	
	01/21/26692-2024

	ՀՀ կրթության, գիտության, մշակույթի և սպորտի նախարարությունը նպատակահարմար է գտնում դրամաշնորհային համաձայնագրի կնքումը, քանի որ դրա կատարման արդյունքում կապահովվի  Արմավիրի մարզի Ոսկեհատի միջնակարգ դպրոցի վերակառուցումը,  դպրոցի շենքի պահպանման ուղեցույցի մշակումը և դպրոցների 56 վարչական աշխատակազմերի վերապատրաստումը այդ ձեռնարկի կիրառության թեմայով,  ուսումնական այցը Ճապոնիա՝ սեյսմիկ աղետի կառավարման, ճարտարագիտության և  կայուն քաղաքաշինության վերաբերյալ գիտելիքներ ձեռք բերելու համար, սեյսմիկ ռիսկերի և արձագանքման վերաբերյալ իրազեկման ծրագրերի մշակումը և իրականացումը 10-19 տարեկան 200,000 աշակերտների թիրախային բնակչության համար, այլ արդյունքներ, որոնք կնպաստեն աղետների կանխարգելման և  կլիմայի փոփոխության դեմ պայքարին:
	
	Ընդունվել է
ի գիտություն:



